
OSO BELDUR NAIZ ARTIKULUSKA HAU ERRE-

PIKAPEN HUTSA IZANGO OTE DEN. EUSKA-

RA ETA NAZIO-ERAIKUNTZA GAIAREN INGU-

RUAN, DENA ESANA BAITAGO; ETA ZERTAN AL-

DATZERIK EZ BAITAGO. 

Euskal nazio-mogimendua gaur zertan 
den, eta nolatan horretara den aztertze-
ko, Euskal Herria joan den mendean 
non kokatu zen gogoratu behar da au-
rrenik. Eta Euskal Herria, oro har, eta 
batez ere arroztuta ez zegoen eskualde-
etan, karlista zen. 

Gure herria, hitz batez, bere buruaz 
kontzientzia hartzen hasi zenean, ikus-
molde dinastiko arrotz baten jopu zen: 
«Don Carlos sí» (edo «Don Carlos no»). 

Elizaren eragin harrigarriaren menpe-
ko zelarik, gure herri-mogimenduak 
intsentsu kutsu gaitza zeukan; eta herri 
xeheak (bertsolariak lekuko) ontzat 
ematen zuen gure eskubideak Elizaren 
bitartez eta Elizaren zerbitzutan eskura-
tuko zirela; ala ez zirela eskuratuko. 

Klase-interes izkutuak bilatzea, bidez-
koa da. Noski! Baina hemen herri des-
berdin bat zegoela kontutan ez hartzea, 

zentzugabekeria da. Europa guztian 
gertatu dira horrelako nazio-pizkunde-
ak; eta herri honen borrokaren naziota-
sun-izariari ez ikusia egiteak, alienazio-
ra garamatza, eta ez beste inora. 

Jakina: naziotasunari muzin edo ezi-
kusia egiten dioten ikusmolde guztiek. 
oso prentsa ona dute Madrilen. 

Baina herri hau osoki alienatuta egon 
da mendetan barrena (ez baita batere 
harritzekoa). Parisen eta Madrilen as-
koz ere gogokoago dituzte azalpen di-
nastikoak, erlijioaren araberako ikus-
moldeak; are, oraintsu arte, hyper-kla-
sismo sasi-marxisten aldetik gertaka-
riak argitu nahia. 

Nafarroa bera ere (eta ondoriozko «na-
varrismo» naziogabea gauza bertsua) 
euskal nazio-arazoa hizkuntzatik at plan-
teatzeko modu bat besterik ez da izan. 

Hemen oraindik ere, edo oraintsu arte 
bederen, euskalduntasuna eta Euskal 
Herriaren nazio-eskubideak defenditze-
kotan, beste zerbaitetatik egin behar 
zen: «euskaldun, fededun»; «vasco, de-
mócrata»; «basque, revolutionnaire de 
gauche radicale»; eta abar luze bat. 

Euskal Herria, izendapenak berak 
adierazten duenez, euskararen herria 
izanik ere; Euskal Herriaren berresku-

rapena zein nahi aldetatik onartu izan 
da aisago, bere kultura eta hizkuntzaren 
izaritik baino. Horri alienazio deritzo. 

Hala ere, gure kasoa ez da batere ba-
karra. Estonian, «eesti» hitzak batera 
adierazten du Nazioa eta nazio-hizkun-
tza. Gauza bera Finlandian. «suomi» 
hitzak batera adierazten du nazio-hiz-
kuntza eta suomitarren nazioa (Baita 
Estatua bera ere}. 

Hala ere, aski dugu Kataluña aldera 
bidaia bat egitea, eta han ere nazioaren 
ardatza hizkuntza dela itsu batek ere 
erreparatzen du nahi ta nahi-ez. 

Gure separatismoa (zergatik ez?) na-
ziotasunaren defentsan dauka bere oi-
narria: berezi egin nahi dugu, dudarik 
gabe, geure eskubidea delako. Baina es-
kubide izateaz gain, beste biderik ez 
baitugu somatzen geure nazio-nortasu-
na, eta honen ardatzean geure nazio-
hizkuntza, Espainiaren eta Frantziaren 
menpean bermatzeko biderik. 

Gure independentzi-egarriak, beraz, 
kultur helburua du funski: nazio-hiz-
kuntzaren berreskurapena ez da dena, 
noski, Baina geure nazio-hizkuntza gal-
durik, Euskadi Estatua sortzeko beha-
rrik batere ez dugu ikusten. 

Euskaltzaletasunak independentismo-

ra eramaten gaitu. Eta itzuletara ere: in-
dependentismoak euskaltzaletasunera. 
Euskara da batera Euskal Herriaren ar-
datza eta abertzaletasunarena. 

Urte mordo bat joan zaigu hau garbi 
ikusteko. Gure gazte-denboran oso nor-
mala zen hau entzutea: «el euzkera es 
muy importante, pero no imprescindi-
ble. Vuestra mentalidad es una exagera-
ción guipuzcoana. Una Euzkadi sin 
euskera es perfectamente posible y de-
seable»... 

Giro horretan hezi gara ga. Katalanak, 
suomitarrak eta esloveniarrak ez. 

Gauzak aurrera joan dira gurean. Gero 
eta nabarmenagoa agertzen da aldaketa 
hau. 

Baina oraindik ere badago zer eginik 
eta zer borrokaturik alor horretan. 

Orain gora datorren belaunaldiak ez 
du arazo handirik izango ideia hauek 
abertzaleen artean onar arazteko. 

Lanak izango ditu, hori bai, ezaguera-
ren eta erabilpenaren mailan, nazio as-
katuen normaltasunera heltzeko. Horre-
tan bai. 

Baina nik neuk bederen zalantza izpi-
rik ez dut egiten: Euskal Herria nazio 
askatua izango da aurki; eta nazio eus-
kalduna ere bai. 

Ardatza ardatz 

Gure independentzi-egarriak kultur helburua du funski: nazio-hizkuntzaren 
berreskurapena ez da dena, noski. Baina gure nazio-hizkuntza galdurik, 
Euskadi Estatua sortzeko beharrik batere ez dugu ikusten. 


